
X'INHI L-KWISTJONI? 

• Ir-rata tal-qgħad fl-Ewropa hi għolja wisq – kważi 10%. Parzjalment, iżda mhux biss, dan 
hu riżultat tal-kriżi ekonomika. 

• Il-popolazzjoni tal-Ewropa qed tixjieħ, għalhekk biex jiġi sostnut il-mudell soċjali tagħna l-
perċentwal tal-popolazzjoni b'impjieg jeħtieġ jiżdied. 

• In-nies jeħtieġ li jkollhom il-kapaċitajiet adegwati għall-impjiegi tal-futur. 

X'AZZJONI QED TIPPROPONI L-UE? 

• Swieq tax-xogħol li jiffunzjonaw aħjar permezz ta' iktar riformi:  
- kuntratti tax-xogħol li jippermettu lill-persuni jidħlu fis-suq tax-xogħol u jimxu 'l quddiem  
- benefiċċji tal-impjieg li jistgħu jiġu aġġustati  
- għajnuna iktar personalizzata lil dawk li qed ifittxu xogħol  
- inċentivi aħjar għal opportunitajiet ta' tagħlim. 

• Persuni bil-kapaċitajiet adegwati għall-impjieg: 

- Se tinħoloq "Panorama tal-kapaċitajiet tal-UE" biex tgħin lill-persuni jaraw aħjar liema 
kapaċitajiet huma  meħtieġa l-iktar issa u għall-futur. 
- Iktar azzjonijiet se jippermettu lin-nies jiżviluppaw it-taħlita t-tajba ta' kapaċitajiet u 
jgħinuhom isibu l-impjiegi. 

• Titjib tal-kwalità tal-impjiegi u tal-kundizzjonijiet tax-xogħol: 

- Il-qafas legali għall-impjieg, is-saħħa u s-sikurezza (pereżempju dwar il-ħin tax-xogħol, jew 
iċ-ċaqliq minn pajjiż għal ieħor) se jiġi rivedut biex jappoġġa kemm iż-żieda tal-impjiegi kif 
ukoll il-kwalità tal-impjiegi. 

- Il-leġiżlazzjoni se ssir iktar effettiva u iktar faċli għall-individwi u n-negozji biex jifhmuha u 
japplikawha. 

• Ħolqien tal-impjiegi – se jtejjeb il-kundizzjonijiet għat-twaqqif u t-tmexxija ta' negozju, ngħidu 
aħna billi: 

- jiġu proposti inqas taxxi fuq ix-xogħol 

- jitnaqqas il-piż amministrattiv. 

MIN SE JIBBENEFIKA U KIF? 

L-Ewropej kollha se jibbenefikaw: 

• Iktar nies se jkollhom impjieg. 

• It-tkabbir ekonomiku u l-impjiegi jħallsu s-sistemi tal-benefiċċji soċjali tagħna. 

• Il-gruppi vulnerabbli li nlaqtu l-iktar mill-kriżi se jsibuha iktar faċli li jerġgħu jsibu impjieg jew 
li jżommu l-impjieg tagħhom.  



GĦALIEX HEMM BŻONN LI TITTIEĦED AZZJONI MILL-UE? 

• Il-pajjiżi tal-UE qed jiffaċċaw l-istess sfidi fil-qasam tal-impjiegi, inkluża l-kompetizzjoni 
minn partijiet oħra tad-dinja, għalhekk ir-rispons jiġi żviluppat aħjar flimkien. 

• Il-ħaddiema jeħtieġ ikunu kapaċi jiċċaqalqu iktar faċilment bejn il-pajjiżi tal-UE. Dan hu 
mħeġġeġ b'mod iktar effettiv fil-livell tal-UE. 

META MISTENNIJA TIDĦOL FIS-SEĦĦ IL-PROPOSTA? 

Se jiġu implimentati firxa ta' azzjonijiet fis-snin li ġejjin – l-'Aġenda' hi valida sal-2014.  
2010 – informazzjoni ppubblikata dwar l-iktar 25 professjoni li jwasslu għal tkabbir ekonomiku fl-
Ewropa u analiżi tal-kapaċitajiet meħtieġa.  
2011 – diskussjoni mal-pajjiżi tal-UE dwar ir-riformi fis-suq tax-xogħol.  
Sal-2012 – It-twaqqif u l-ħidma ta' Panorama tal-kapaċitajiet tal-UE 

